
13                                                                                          編劇:廖瓊枝藝師

	第一場

	

	場景：
	基隆

	老  人：
	**唱為錢賭生命的流行歌，邊唱邊上台**

	(唱)
	有錢人說話大聲   萬事都佔贏

無錢人惦在世間   說話無人聽

歹命人就要打拼   呣通給人驚   啊～啊～

	(白)
	好啊啦，這音這呢高，若擱唱落去，我這條老命煞賣你

不要唱，不要唱，恁大家來聽我講咱基隆七、八十年前的真實故事

	
	【江湖調】

	(唱)
	講起當初彼當時咿，西元正是1953年啊嗄
基隆有一位貧家女，家住聖王公廟邊……
(琴聲)因為家貧成危機(琴聲)只好出門幫忙賺錢

(琴聲)去聖王公廟邊的球間算球里(※記分員)
(琴聲完接唱)父子母子三人相依
(琴聲)這個查某仔算帳有上取
(琴聲)可惜伊家貧無讀書(琴聲)對人禮貌真正有

(琴聲接唱)熟識的人攏叫依黑貓珠啊咿~啊(暗燈)

	阿  頭：
	(白OS)ナベヵこべ コオモリカサ，補鐤補雨傘

	
	【狀元調】

	(唱)
	每日出外補雨傘   不論燒熱也大寒

辛苦賺錢為生活   為卜解愁學唸歌

	(白)
	ナベヵこべ コオモリカサ(再搖鐵板)

	
	**一對日本夫妻上，日本女人手拿一枝壞雨傘**

	日本男人：

	ナニシテルンダ ウルサイ(在做什麼，喳死人了)

	日本女人：
	アしク カサトナベュミユウシテルノヨ(他在修理雨傘及鍋子)
アナタニカンヮイナイヶ モドッテ モドッテ(沒你的事，進去進去)

	
	**日本男人很不耐煩地，做個表情進去，那阿頭再叫、再搖鐵板，要下台**

	日本女人：
	オジイサン ュノカサ オネガィシス(阿伯，這支拜託你修理)

	阿  頭：
	ハィ ュッチニ シィオーシィオ マックダサィ(是，請在這裡等一下)

	日本女人：
	ジャオネガィシマス(就拜託你了)

	
	**阿頭就做補雨傘的動作完，拿給日本女人**

	阿  頭：
	モゥナオリマシタョ(已經修理好了)

	日本女人：
	オィクラデスカ(多少錢？)

	阿  頭：
	ナナジュウゲニテス(七十元)

	
	**日本女人拿錢給阿頭**

	日本女人：
	ゝリガトゴザィマシタ(謝謝)(日本女人下台)

	
	**阿頭拿錢起來算，並收工，同時阿珠上台**

	廖珠桂：
	【送蓮花】

	(唱)
	二八青春正當時   可比丹桂第一枝

雖然我是貧家女   追隨流行的時期

	
	**阿珠唱完歌，看見阿爸**

	廖珠桂：
	阿爸，你怎會在這裡

	阿  頭：
	我都想基隆市內先轉一圈，看有通多賺些錢，才去廟前等人客

啊你來這裡做什麼

	廖珠桂：
	我嘛想講做工的時間還未到，所以我著先去轉轉哩
阿爸，我看著一件衫足佮意

	阿  頭：
	查某仔啊人彼愛水

	
	**阿頭要走，阿珠拉阿爸的衣服**

	廖珠桂：
	阿爸，你錢乎我買啦

	阿  頭：
	你賺的錢攏乎你的老母，要錢每次都對我提

	廖珠桂：
	阿爸，乎阿母和乎你攏是同款

	阿  頭：
	嗄無同囉，你錢若提乎我，我才交乎恁老母，伊就會對我卡好，我若卜散飲
一下，伊都會佮我多傳一下仔菜，擱袂罵我愛飲

	廖珠桂：
	阿爸，我這嘛在球間算球里，面對攏是卡有錢的人
我只有彼三件衫在替換………

	阿  頭：
	好啊好啊，嘜擱講落去啊，擱講我著加嚥氣
著是邯慢賺少錢，才乎你甲人袂比評，來來來~早起出門到這陣卜2點才賺
這二百九十元，哪~ 攏乎你啦

	廖珠桂：
	阿爸，彼件衫要三百五十元哪

	阿  頭：
	喔，你買彼呢貴的衫

	廖珠桂：
	彼件算是尚便宜的，若卡貴兮一件要二千外元哩

	阿  頭：
	啊好啦好啦，偷暗蓋一佰圓私錢你也知，提去，提去

	廖珠桂：
	阿爸，我後擺若賺卡多錢，才分一半乎你

	阿  頭：
	免免，我若甲你提一半錢，呣著去乎恁母啊甲我揉死
我卜過卡清閒兮日子，緊，緊去買衫 (阿珠要下台)，呣通佟過時間喔

	廖珠桂：
	我知啦 (阿珠歡喜下台)

	阿  頭：
	人講驚某大丈夫，打某豬狗牛，實在我呣驚伊，是伊呣驚我

	
	**內部OS：阿伯啊，恁某來囉**

	
	補鐤補雨傘(急下台)
( 第 二 場 )

	
	【留書調】

	林火炎：
	日頭漸漸斜落西     秋風微微迎面來
為伊坐立不自在     憂悶心情撥不開

【霜雪調】

秘密隱藏在心內     心事重重誰人知
形影深刻在腦海     想卜求婚口難開

	
	**楊道入門看火炎左右行不停再退回來接唱**

	嚴楊道：
	【喀仔板】

	
	嗄..啊這個炎兄真英俊， 打扮得真正斯文

伊照鏡照甲笑呅呅     白衫穿好領帶結暗滾(脖子) 
 **行入門看火炎** 
嗄….查埔儂若生做真緣投    穿衫打扮又擱會曉

紳士帽戴上頭    風衣穿外口    黑皮鞋穿來鬥

我對頭甲伊看到腳，對腳看到頭，莫怪人人稱伊是黑狗啊是黑狗

	
	(進門) 狗兄

	林火炎：          
	你是在叫什麼

	嚴楊道：
	我叫你狗兄

	林火炎：
	我是人呣是狗

	嚴楊道：
	恁厝的人大家攏叫你黑狗炎仔，我當然嘛愛叫你狗兄

	林火炎：
	叫按壞聽啦

	嚴楊道：
	喔，炎兄，你今仔日穿甲啪哩啪哩是卜去叨位

	林火炎：
	卜來去撞球，行，咱做陣來去

	嚴楊道：
	嗄…咳機關放塊倉庫

	林火炎：
	你又擱塊講啥

	嚴楊道：

林  母：
	我是講其中必有緣故，你最近龍無去泅水，也無去學劍道，每日塊行球間，
嗄…嗄….你可能是黑狗去愛著黑貓

你真聰明
啊對方甘知影 (火炎搖頭) 行，來去，這個紅包予我賺，我佮你做月老公

**二人走出門接梅雅花進來**
楊道，你呣是約卜去基隆港邊迄迌
梅仔干
我是梅雅花不是梅仔干

沁采啦！無我是咚時講卜去港邊

你彼日呣是佮李校長和張副校長塊----

哎喲！拜託咧！你嘛聽乎好，嘿是張主任和校長怹塊講卜辦活動，
我是講哪卜辦活動嘛吓用的辦在基隆港邊，嗄是塊講予怹做參考
啊你呣一吓布袋根牽到八里分，臭耳聾敖彎話
無恁這嘛卜去叨位

阮卜來去聖王公廟邊彼間球間撞球

真的喔，我有一個好朋友在內面算球里，我佮恁來去找伊

雅花，你兮朋友叫什麼名

伊叫廖珠桂

啊！就是伊
啥！你佮伊有熟識喔

有啊！雅花，我拜託你---

嗄---梅仔干

你鹹楊桃

嗄….我兮名是嚴楊道，你若會佮我叫鹹楊桃

誰人叫你卜叫我梅仔干

嘸.梅雅花，我卜做一個媒人公，你都卜佮我搶去做媒人婆，

哦！一個紅包強卜佮我搶去

今你是在講什麼 ? 講甲哩哩囉囉竹篙鬥菜刀，聽攏無

用講兮你聽無，看來我用比兮卡緊 ( 音樂起，梅雅和火炎都笑了出來)

好囉，好囉，麥擱塊演布袋戲，時間不早，咱緊來去

事若會成，我紅包才包雙個，一人予恁一個

好

我來去做月老公

我來去做月老婆

你梅仔干配我鹹楊桃 ( 雅花追打楊道下台，火炎也下台 )

                   ( 第 三 場 )
【 茶花女 】
日月摧迫緊如箭       光陰匆匆過兩年
約會相見心歡喜       談情說愛語蜜甜

春光明媚日暖和       蝴蝶飛舞花上多

新公園內風景好       池中鴛鴦在遊湖
阿珠，我帶你來台北新公園迄迌，你有歡喜嘸
當然足歡喜啊，頂一擺佮我兮阿母來找阮大姊，我兮大姊有帶我去
菊元百貨公司迄迌，嗄，菊元擱有溜籠 (電梯) 通好坐，足趣味ㄟ

你有想卜擱去否

有啊！嗄內面嘛有塊賣衫仔褲、皮包、皮鞋….足濟足濟種物件

我帶你來去，看你愛什麼？我買送你
呣好啦！那足貴ㄟ

無要緊，行，咱來去

( 火炎很爽快的拉阿珠，但阿珠感覺說錯話，不好意思倒退，火炎笑笑拉阿珠下台 )

                ( 第 四 場 )
**開場:廖招治舉雞毛氈子清理桌子，阿珠、火炎進門**
阿姊 (入門，姊妹見面非常歡喜，火炎隨後)

阿珠仔，阿母有來否？(阿珠搖頭) 無你佮人來啥人來

( 阿珠眼神飄向火炎，招治也看過去)

啊！黑狗炎仔，你哪會來阮兜

我佮阿珠鬥陣來 ( 招治看阿珠再看火炎笑一笑 )
喔…….原來是你這個黑狗炎仔去愛著阮這個黑貓珠仔

( 招致說玩笑，哈….火炎、阿珠也在微笑、阿珠忽然想吐、被招治看到，拉阿珠一邊去問 )

阿珠，你佮黑狗炎兮代誌，阿爸阿母知否
知影 ( 招治行過去問火炎 )
恁老爸甘知影你佮阮阿珠塊行

我還未佮伊講

【七字調】 
聞言令我暗煩惱        少年人做事太糊塗

萬一未娶先大腹肚      怹老爸若呣肯卜如何

奉勸大姊你寬心胸      阮二人兮親事會圓成

我拍胸坎佮你掛保證    我袂辜負伊一生
黑狗炎仔，你講佮這呢肯定，責任一定要負甲到

阿姊，請你放心  ( 暗燈 )
( 林父和火炎雙邊上台，林父看到火炎開口就罵 )

你擱知影通返來 ( 火炎看林父一眼低下頭 )，你昨日出門到這嘛才入門
嘸你是去叨位

我去台北同學怹厝，迄迌了箱晚，無車通坐返來，才住怹厝過暝

( 林父搖一搖頭 )去睡，去睡，得卜九點啊 (火炎要下台，再回頭看老爸)
阿爸，我…
你按怎

我想卜娶某

娶某，卜娶啥人

石牌街青草店隔壁彼個阿頭伯兮查某囝，阿珠仔

阿頭兮某囝，( 想一想 ) 是呣是塊廟邊補雨傘那個

是啦
那卜娶那個呣免講

為什麼

【七字調】

因為門風不相同       佮怹結親會敗門風
卜娶伊兮查某囝呣免講    娶某愛選門風相當

有錢無錢攏同款      怹雖然貧寒人正端

人講風水是輪流轉       爹親你不可目頭高
你這個畜生，你竟然敢應我這款話，你……(要打他，母親出來擋住)

阿泉啊！有代誌用講兮，大人大種啊，麥用打兮啦
攏予你寵寵壞伊者敢佮我大小聲，(轉頭對火炎講)我佮你講，你卜娶兮某一

定要門風有相對的，若卜娶補雨傘兮查某囝，我袂答應你，哼！(下台)

火炎啊，恁老爸講按呢是無呣對
阿母，你那會佮阿爸講同款，那按呢彼些無錢人兮查某囝呣對攏嫁未著有錢人

這叫著龍交龍，鳳交鳳
我不服 ( 走下台 )

嗄……火炎啊，唉！人講寵豬夯灶，寵子不孝 ( 下台 ) 

	               ﹙第 五 場﹚
【七字調】
我和阿炎情意好      願阮雙人泳浴愛河

伊忠厚老實真可靠    但願早日結尪婆

奇怪！阿炎講我今日休息，卜娶我去迄迌，哪會到這嘛也袂來呢

﹙阿炎上台看到阿珠﹚

阿珠( 阿珠回頭看 )

阿炎，你怎會到這嘛才來？你不是講卜娶我去迄迌
我因為……
你有什麼代誌咧

我……
阿唷﹗你頂日不是有講咱兩個有代誌攏袂用兮相瞞，你緊講

咱兩個兮代誌我已經佮阮阿爸講啊

啊，恁阿爸有答應否

伊講咱兩個門風無相對，呣肯答應

【望鄕調慢板】
聞言宛如響脆雷        心肝好似萬針揋

你我難得成雙對        憂我終身無所歸

【望鄕調】
切莫哭甲這悽慘        我袂辜負你一人

我會再對阮父母講       講佮怹答應咱結成雙

阿珠，你麥擱哭啊！我看你按呢我心肝非常艱苦
我那會袂哭，你我若未凍成局，我腹肚內的囝仔是卜怎樣？
你甘忍心予伊變成一個私生子是否

你放心，你腹肚內的囝仔是我兮親骨肉，你是我所愛的人
我一定會佮阮阿爸、阿母說服甲怹答應予咱兩個結婚

你麥擱哭啊啦 (阿珠點頭) 來 ( 牽阿珠的手 ) 咱基隆有起一間

海事專科高頂學校，以後卜升做海洋大學，聽講今仔日落成

有辦表演活動，有唱歌、跳舞、話劇也有表演歌仔戲，來，咱來去看

阿炎 ( 投入阿炎懷中 )
好啊，麥擱哭啊，來去看歌仔戲 ( 二人下台 )

